
ᐃᖅᑲᓇᐃᔮᖃᕈᓐᓇᖅᑐᓄᑦ ᐃᓚᒋᐊᕈᑎᑦ 

ᐱᔾᔪᑎᖓ 

1. ᓄᓇᕗᑦ ᒐᕙᒪᒃᑯᑦ ᐃᓕᑕᖅᓯᐅᒪᖕᒪᑕ ᖃᑯᒍᙳᕌᖓᑦ ᑲᑎᖦᖢᒋᑦ ᐊᑭᓕᖅᑕᐅᔾᔪᑎᑦ
ᐊᑐᐃᓐᓇᕈᖅᑎᑕᐅᔪᑦ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔮᒃᓴᓄᑦ (ᐃᓐᓄᒃᑕᐅᒋᐊᓕᑦ)
ᐊᑭᒻᒪᑎᓗᐊᕋᔭᙱᑦᑐᑦ ᐊᑐᐃᓐᓇᐅᑎᑕᐅᔪᓄᑦ ᐅᓄᕐᓂᖅᓴᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ,
ᐃᖅᑲᓇᐃᔮᖅᑖᖅᑎᑦᑎᕙᒃᖢᑎᒃ ᐃᖅᑲᓇᐃᔭᖅᑎᖃᐃᓐᓇᓕᖅᐸᒃᖢᑎᒃᓗ. ᐊᑭᓕᖅᑕᐅᔾᔪᑎᑦ
ᐊᑕᐅᓯᑐᐃᓐᓇᐅᒐᓗᐊᖅᑎᓪᓗᒍ ᐱᔾᔪᑕᐅᓗᓂ ᐃᖅᑲᓇᐃᔭᓕᖅᑎᑦᑎᓂᕐᒧᑦ, ᐋᖅᑭᒃᑕᐅᔪᓐᓇᖅᑎᓪᓗᒍ
ᓇᓗᓇᙱᑦᑐᒥᒃ ᐱᓯᓂᓯᒧᑦ/ᑲᑐᔾᔨᖃᑎᒌᓄᑦ ᐱᔭᕆᐊᓕᒃ, ᐃᑲᔪᖅᓱᖅᑕᐅᓗᓂ ᑎᑭᑕᐅᓇᓱᐊᖅᑐᓄᑦ
ᑲᑎᖅᓱᖅᓯᒪᔪᓄᑦ, ᓄᓇᕗᒻᒥ ᒐᕙᒪᒃᑯᑦ ᐃᓱᒪᒋᔭᖃᕈᓐᓇᖅᑐᑦ ᐊᑐᕐᓂᕐᒥᒃ ᐃᖅᑲᓇᐃᔮᖃᕈᓐᓇᖅᑐᑦ
ᐃᓚᒋᐊᕈᑎᓂᒃ ᐋᖅᑭᒃᑕᐅᔪᓄᑦ ᐊᑭᓕᖅᑕᐅᔾᔪᑎᓄᑦ ᐃᓗᓕᖏᓐᓂ ᐃᖅᑲᓇᐃᔮᒧᑦ(ᓄᑦ).

ᐃᖅᑲᓇᐃᔮᖃᕈᓐᓇᖅᑐᑦ ᐃᑲᔫᑎᖏᑦ ᐋᖅᑭᒃᑕᐅᓯᒪᕗᑦ ᐃᑲᔪᖅᑐᐃᔾᔪᑕᐅᓇᓱᒃᖢᑎᒃ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪ ᐅᓄᙱᓐᓂᖅᓴᓄᑦ, ᓴᖅᑭᓪᓗᒋᑦ ᐃᖅᑲᓇᐃᔮᖃᐃᓐᓇᕐᓂᕐᒧᑦ 
ᐱᔾᔪᑕᐅᔪᑦ, ᐊᑭᑦᑐᕆᐊᖅᑎᑦᑎᓚᐅᑲᒡᓗᑎᒃ ᑮᓇᐅᔭᓕᐊᖏᓐᓂᒃ ᐃᓐᓄᒃᑕᐅᒡᒐᖅᑐᓄᑦ ᐃᖅᑲᓇᐃᔮᒃᓴᓄᑦ, 
ᐊᓯᔾᔨᙱᖦᖢᒋᑦ ᒫᓐᓇ ᖁᕝᕙᓯᖕᓂᖏᑦ ᐋᖅᑭᒃᑕᐅᓚᐅᖅᑐᑦ ᐃᖅᑲᓇᐃᔮᒃᓴᒧᑦ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔮᓄᑦ ᖃᐅᔨᓴᖅᑕᐅᔾᔪᓯᕐᒧᑦ. ᐃᖅᑲᓇᐃᔮᖃᕈᓐᓇᖅᑐᑦ ᐋᖅᑭᒃᓯᒪᙱᒻᒪᑕ 
ᐊᑭᑦᑐᕆᐊᙳᐊᕆᓗᓂ ᐃᖅᑲᓇᐃᔮᑦ ᑮᓇᐅᔭᓕᐊᖏᓐᓂᑦ ᑭᓯᐊᓂ ᐊᑐᕐᑕᐅᕙᒃᐳᑦ ᐃᓛᓐᓂᓚᐅᓱᖔᓗᒃ 
ᐋᖅᑭᒋᐊᕐᓂᐊᕐᓗᒋᑦ ᑮᓇᐅᔾᔭᒃᓵᑦ ᐱᔪᒥᓇᕐᔫᒥᖁᓪᓗᒋ ᒐᕙᒪᒃᑯᓐᓄᑦ ᐊᐅᓚᑕᐅᔪᓂ ᐃᖅᑲᓇᐃᔮᓂ.  

ᐃᓄᐃᑦ ᐱᒻᒪᕆᐅᒋᔭᖏᑦᑕ (ISV) ᑐᙵᕕᖏᑦ 

2. ᐅᓇ ᐊᑐᐊᒐᖅ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ:
• ᖃᓄᖅᑑᕐᓂᖅ− ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ: ᐃᖅᑲᓇᐃᔮᖃᕈᓐᓇᖅᑐᑦ

ᐃᓚᒋᐊᕈᑎᖏᑦ ᐊᑭᓕᖅᑕᐅᔾᔪᑎᑦ ᐃᓱᒪᑐᔫᓪᓗᓂ ᐊᑐᖅᑕᐅᕙᒃᐳᖅ
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᐃᖅᑲᓇᐃᔭᖅᑎᓂᒃ
ᐱᑕᖃᖅᖢᓂ ᖃᐅᔨᔾᔪᑕᐅᔪᓐᓇᖅᑐᓂᒃ ᖃᖓᙳᕌᖓᑦ ᐊᑭᓕᖅᓱᖅᑕᐅᓂᕐᒧᑦ ᒪᓂᒪᑎᑕᐅᕙᒃᑐᑦ
ᓴᖅᑭᑎᑦᑎᓯᑲᐅᑎᒋᔪᓐᓇᙱᓐᓂᕐᒥᒃ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ ᐊᖏᒡᓕᒋᐊᖅᑎᑦᑎᓂᕐᒥᒡᓗ
ᐃᖅᑲᓇᐃᔭᖅᑏᑦ ᐊᓯᔾᔨᖅᐸᖕᓂᕆᔭᖏᓐᓂᒃ; ᐊᒻᒪᓗ

• ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ−ᐱᓕᕆᖃᑎᒌᖕᓂᖅ ᑲᑐᔾᔨᓗᑎᒃ ᐱᔾᔪᑎᑦᑎᐊᕙᖕᒧᑦ:
ᐃᖅᑲᓇᐃᔭᖅᑏᑦ ᐱᔭᐅᕙᖕᓂᖏᓐᓄᑦ ᐃᓚᒋᐊᕈᑎ ᐊᑭᓕᐅᑕᐅᕙᒃᑐᑦ ᑕᑯᑎᑦᑎᕗᑦ ᒐᕙᒪᒃᑯᑦ
ᐱᓕᕆᐊᖃᓪᓚᕆᒍᒪᕙᖕᓂᖓᓂᒃ ᐊᖏᒡᓕᒋᐊᖅᑎᑦᑎᔪᒪᓪᓗᑎᒃ ᑲᔪᓯᑎᑦᑎᔪᒪᓪᓗᑎᒡᓗ
ᐊᔪᙱᓐᓂᕆᔭᐅᔪᒥᒃ ᐊᖑᒻᒪᑎᔪᒪᓪᓗᑎᒃ ᐱᔨᑦᑎᕋᕐᕕᖃᕐᓂᕐᒧᑦ ᑲᔪᓯᑎᑕᐅᔪᓄᑦ ᓄᓇᕗᒻᒥᐅᓄᑦ.

ᐊᑐᕐᓂᖓ 

3. ᐅᓇ ᑎᓕᐅᕆᔾᔪᑎ ᑐᕌᖓᔪᖅ ᐃᓐᓄᒃᑕᐅᒡᒐᖅᑐᓄᑦ ᐃᖅᑲᓇᐃᔮᓄᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 
ᐱᖁᔭᒃᑯᑦ , ᐅᑯᐊ ᐱᓇᒋᑦ:

• ᖁᓪᓕᖅ ᐆᒻᒪᖁᑎᓕᕆᔨᒃᑯᑦ (QEC)
• ᒪᓕᒐᓕᕆᓂᕐᒧᑦ ᑲᑎᒪᔩᑦ
• ᒪᓕᒐᓕᐅᕐᕕᖕᒥ ᑎᑎᕋᕐᕕᒃ
• ᓂᕈᐊᖅᑐᓕᕆᔨᑦ ᐊᖓᔪᖅᑳᖓᑦᑕ ᐃᑲᔪᖅᑎᖓ
• ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔩᑦ - ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ

ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ

ᑐᑭᖏᑦ 

4. ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖓ ᐊᑭᓕᖅᑕᐅᔾᔪᑎᓄᑦ ᐅᓄᖅᓯᒋᐊᕈᑕᐅᕗᖅ ᑲᒪᒋᔭᐅᖁᓪᓗᒋᑦ
ᐃᖅᑲᓇᐃᔮᒃᓴᑦ ᐱᓇᔪᓛᖑᓇᓱᒃᐸᒃᑐᑦ ᐱᕕᒃᓴᕆᑎᑕᐅᔪᒧᑦ (ᐅᕝᕙᓘᓐᓃᑦ ᑲᑎᙵᓗᑎᒃ ᐃᖅᑲᓇᐃᔮᒃᓴᑦ)
ᐊᒻᒪᓗᑦᑕᐅᖅ ᑮᓇᐅᔾᔭᒃᓵᕆᔭᐅᒐᔪᒃᑐᑦ ᐋᖅᑭᒃᑕᐅᓯᒪᔪᑦ ᐃᖅᑲᓇᐃᔮᓂᒃ ᖃᐅᔨᓴᖅᐸᓪᓕᐊᑎᓪᓗᒋᑦ.
ᐊᑐᓕᖅᑎᑕᐅᓲᖅ ᐊᖏᖅᑕᐅᓯᒪᑎᓪᓗᒍ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ.

5. ᑐᑦᑕᕐᕕᓪᓗᐊᑕᐃᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᑦ (CAC) ᑲᑎᒪᔨᕋᓛᖑᔪᑦ ᒥᓂᔅᑕᐃᑦ
ᑐᒡᓕᖏᓐᓄᑦ ᐊᒻᒪᓗ ᑲᒪᒋᔭᖃᖅᖢᑎᒃ ᐊᑐᓕᖁᔨᓂᕐᒥᒃ ᐊᖏᖅᑕᐅᖁᔨᓪᓗᑎᒃ ᐃᖅᑲᓇᐃᔮᖃᕈᓐᓇᖅᑐᑦ
ᐃᓚᒋᐊᕈᑎᓂᒃ ᐊᑭᓕᐅᑎᓂᒃ ᑭᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ.

6. ᑭᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ ᑲᑎᒪᔨᕋᓛᕆᔭᐅᕗᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ
ᓴᖅᑭᑕᐅᓯᒪᓪᓗᑎᒃ ᑲᒪᒋᔭᖃᖅᖢᑎᒃ ᑮᓇᐅᔭᓂᒃ ᐊᐅᓚᑦᑎᓂᕐᒥᒃ ᐊᒻᒪ ᐊᐅᓚᑦᑎᓂᕐᒥᒃ ᓄᓇᕗᑦ
ᒐᕙᒪᖓᓂ. ᐊᖏᖅᑕᐅᓂᕐᒧᑦ ᐱᔪᓐᓇᐅᑎᖃᖅᑎᑕᐅᔪᑦ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᓂᒃ
ᐊᑭᓕᐅᑎᓂᒃ.

7. ᑮᓇᐅᔭᓕᐊᖓ ᐊᑭᓕᖅᑕᐅᕙᒃᐳᖅ ᐱᓕᕆᐊᖃᕐᓂᖓᓄᑦ ᐱᓕᕆᐊᒃᓴᕆᕙᒃᑕᒥᓂᒃ ᐃᖅᑲᓇᐃᔮᒥ.
ᐃᑲᔫᓯᐊᑦ, ᐃᑲᔫᓯᐊᑦ, ᐃᑲᔫᑎᑦ, ᐊᑭᓕᐅᑎᑦ ᐃᖅᑲᓇᐃᔭᕐᓇᐅᙱᑦᑐᒃᑯᑦ ᐃᖅᑲᓇᐃᔭᕐᓂᕐᒧᑦ
ᐅᕝᕙᓘᓐᓃᑦ ᐊᓯᖏᑦ ᐊᑭᓕᖅᑕᐅᔾᔪᑎᑦ ᐃᓚᒋᔭᐅᙱᑦᑐᑦ ᑮᓇᐅᔾᔭᒃᓵᓪᓗᐊᑕᖏᓐᓄᑦ.

8. ᐊᔾᔨᑐᐃᓐᓇᖏᑦ ᐃᖅᑲᓇᐃᔮᑦ ᐊᔾᔨᓴᐃᓐᓇᖏᓐᓂᒃ ᐃᖅᑲᓇᐃᔮᖃᖅᑐᑦ ᑎᒍᒥᐊᖅᓱᑎᒃ ᑎᒍᒥᐊᖅᓱᑎᓪᓗ.

ᒪᓕᒋᐊᓖᑦ 

9. ᐃᖅᑲᓇᐃᔮᖃᕈᓐᓇᖅᑐᓄᑦ ᐃᓚᒋᐊᕈᑎ ᐱᑎᑦᑎᓪᓗᐊᖅᑐᖅ ᐊᑭᓕᖅᑕᐅᔾᔪᑎᓂᒃ ᐱᑎᑦᑎᔪᓂᒃ
ᓂᐅᕕᐊᒃᓴᖃᖅᑎᓂᑦ ᐅᖓᑖᓅᙱᑦᑐᖅ 25% ᐊᕐᕌᒍᑕᒫᑦ ᑮᓇᐅᔭᓕᐊᓪᓗᐊᑕᖓᑕ. ᐊᖏᖅᑕᐅᒃᐸᑕ
ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ, ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓚᒋᐊᕈᑎᑦ 

ᐊᑐᐃᓐᓇᕐᓂᐊᖅᑐᑦ ᐊᕐᕌᒍᓄᑦ ᑎᓴᒪᓄᑦ ᐊᖏᖅᑕᐅᓚᐅᖅᑎᓪᓗᒍ, 
ᓄᑖᙳᕆᐊᖅᑕᐅᑐᐃᓐᓇᕆᐊᖃᓛᖅᖢᓂ. 

10.ᐃᖅᑲᓇᐃᔭᖅᑏᑦ ᐃᖅᑲᓇᐃᔮᓖᑦ ᐊᖏᖅᑕᐅᓯᒪᒌᖅᑐᑦ ᐃᖅᑲᓇᐃᔮᖃᕈᓐᓇᖅᑐᓄᑦ ᐃᓚᒋᐊᕈᑎᓂᑦ
ᐱᓂᐊᖅᑐᑦ ᐃᓚᒋᐊᕈᑎᓂᑦ ᐅᓪᓗᖓᓂᑦ ᐊᖏᖅᑕᐅᓚᐅᖅᑎᓪᓗᒍ ᐃᓱᓕᕝᕕᑦᓴᖓᓄᑦ ᐃᓚᒋᐊᕈᑎᐅᑉ,
ᓄᖅᑲᕐᕕᖓᑕᓗ ᐅᓪᓗᖓ, ᓇᓪᓕᐊᑐᐃᓐᓇᖅ ᓯᕗᓂᖓᒍᑦ.

11.ᐃᖅᑲᓇᐃᔭᖅᑏᑦ ᐃᖅᑲᓇᐃᔮᓖᑦ ᐊᖏᖅᑕᐅᓯᒪᒌᖅᑐᑦ ᐃᖅᑲᓇᐃᔮᖃᕈᓐᓇᖅᑐᓄᑦ ᐃᓚᒋᐊᕈᑎᓂᑦ
ᐱᓂᐊᖅᑐᑦ ᐃᓚᒋᐊᕈᑎᓂᑦ ᐅᓪᓗᖓᓂᑦ ᐊᖏᖅᑕᐅᓚᐅᖅᑎᓪᓗᒍ ᐃᓱᓕᕝᕕᑦᓴᖓᓄᑦ ᐃᓚᒋᐊᕈᑎᐅᑉ,
ᓄᖅᑲᕐᕕᖓᑕᓗ ᐅᓪᓗᖓ, ᓇᓪᓕᐊᑐᐃᓐᓇᖅ ᓯᕗᓂᖓᒍᑦ.

12.ᐊᖏᖅᑕᐅᓯᒪᔪᓕᒫᑦ ᐃᖅᑲᓇᐃᔭᖅᑏᑦ ᐱᔭᐅᔪᒪᕙᖕᓂᖏᓐᓄᑦ ᐃᓚᒋᐊᕈᑎᑦ ᑎᑎᕋᖅᓯᒪᔪᑦ ᐅᐃᒍᐊᕈᓯᖅ
A−ᒥᑦ.

13.ᐃᖅᑲᓇᐃᔮᖃᕈᓐᓇᖅᑐᓄᑦ ᐃᓚᒋᐊᕈᑎ ᐃᓱᒪᒋᔭᐅᓂᐊᖅᑐᖅ ᐊᓯᐊᒍᑦ ᐱᐅᓯᕚᓪᓕᖅᑎᑦᑎᓂᕐᒥᑦ
ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ ᐊᒻᒪ ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᕐᒥᑦ ᕿᒥᕐᕈᔭᐅᓯᒪᓕᖅᑎᓪᓗᒋᑦ ᐊᒻᒪ
ᑕᖃᓯᒪᓗᑎᑦ ᐊᒻᒪ ᐃᖅᑲᓇᐃᔮᖃᕈᓐᓇᖅᑐᑦ ᐊᑭᓕᖅᓱᖅᑕᐅᓂᖏᑦ ᑕᑯᔅᓴᐅᑎᑕᐅᔪᑦ
ᐊᕝᕕᐊᕈᑎᓪᓗᐊᑕᐅᒋᐊᖏᓐᓂᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ.

14.ᑐᒃᓯᕋᐅᑕᐅᓪᓚᑦᑖᖅᑐᖅ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᓂᒃ ᐋᖅᑭᒃᑕᐅᒋᐊᖃᖅᐳᖅ ᒥᓂᔅᑕᐅᑉ
ᑐᒡᓕᐊᓄᑦ ᐱᓕᕆᕝᕕᖕᒥ/ᒐᕙᒪᒃᑯᓐᓂ ᑎᒥᐅᔪᒧᑦ, ᐊᑐᕐᓗᑎᒃ ᐱᓕᕆᔾᔪᓯᕐᒥᒃ ᓇᓗᓇᐃᖅᓯᒪᔪᒥᒃ
ᐱᓕᕆᔾᔪᓯᕐᒥᒃ ᑕᕝᕙᓂ ᑎᓕᓯᔾᔪᑎᒥ.

15.ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎ ᐃᓇᖐᔾᔪᑕᐅᓇᓱᙱᑦᑐᖅ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᑖᕈᓯᕆᕙᒃᑕᖏᓐᓄᑦ ᐊᒻᒪ ᓂᕈᐊᖅᐸᓪᓕᐊᔾᔪᓯᖏᓐᓄᑦ. 

16.ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖓ ᐋᔩᖃᑎᒌᒍᑕᐅᓯᒪᖏᑦᑐᖅ ᐊᖏᖃᑎᒌᒍᑎᓂ ᓄᓇᕗᑦ
ᒐᕙᒪᖓᓗ ᐱᓯᒪᑦᓯᔪᖅ ᐱᔪᓐᓇᐅᑎᒥᒃ ᐊᑐᓕᖅᑎᑦᓯᓂᕐᒥᑦ ᓄᖅᑲᑎᑦᓯᓂᕐᒥᓪᓘᓐᓃᑦ
ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖏᓐᓂᑦ ᖃᖓᑐᐃᓐᓇᖅ.

17.ᑐᒃᓯᕋᖅᑐᖅ ᐱᓕᕆᕝᕕᒃ/ᑭᒃᑯᑐᐃᓐᓇᓄᑦ ᑎᒥᐅᔪᖅ ᓇᓗᓇᐃᖅᓯᑦᑎᐊᕆᐊᖃᖅᐳᖅ ᐃᒪᓐᓇ:
• ᓇᓗᓇᐃᖅᑕᐅᔪᖃᖅᐳᖅ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐊᒻᒪ/ᐅᕝᕙᓘᓐᓃᑦ

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐊᑲᐅᙱᓕᐅᕈᑎᑕᖃᖅᐳᖅ ᓇᓕᐊᖕᓄᑐᐃᓐᓇᖅ ᐃᓂᒧᑦ,
ᐅᕝᕙᓘᓐᓃᑦ ᑲᑎᙵᔪᓄᑦ ᐃᓂᓄᑦ. ᑖᓐᓇ ᓴᖅᑭᔮᖅᑎᑕᐅᔪᓐᓇᖅᑐᖅ ᐃᒪᓐᓇ:

i. ᖃᐅᔨᔾᔪᑕᐅᔪᑦ ᖃᔅᓯᐊᕐᔪᖕᓂ ᑲᔪᓯᑦᑎᐊᙱᑦᑐᓂᒃ ᐃᓐᓄᒃᑕᐅᓇᓱᖃᑦᑕᕐᓂᖓᓂᒃ
ᑕᖅᑭᑦ 24 ᐊᓂᒍᖅᑐᓂᒃ;

ii. ᖃᐅᔨᔾᔪᑕᐅᔪᓐᓇᖅᑐᑦ ᐃᖅᑲᓇᐃᔭᖅᑏᑦ ᐊᓯᔾᔨᖅᐸᓪᓕᐊᕙᖕᓂᖏᓐᓄᑦ 
ᖃᔅᓯᐅᓂᕆᔭᖏᓐᓂᒃ, ᓄᖅᑲᕐᓂᕐᒧᑦ ᐊᐱᖅᓱᕐᓂᕐᒧᑦ ᑐᓴᖅᑕᐅᔪᒃᓴᓂᒃ, 
ᑭᒃᑯᑐᐃᓐᓇᓄᓪᓘᓐᓃᑦ ᐃᖅᑲᓇᐃᔭᕐᓂᕐᒧᑦ ᑐᓴᖅᑕᐅᔪᒃᓴᓂᒃ; 

iii. ᖃᐅᔨᔾᔪᑕᐅᔪᓐᓇᖅᑐᑦ ᐊᔾᔨᒌᙱᓐᓂᖏᓐᓂᑦ ᑮᓇᐅᔾᔭᒃᓵᑦ ᖃᐅᔨᓴᖅᑕᐅᓯᒪᔪᓂᑦ
ᐊᑭᓂᑦ ᐊᑭᓖᓗᑎᒡᓗ ᐊᔾᔨᐸᓗᖏᓐᓄᑦ ᐃᖅᑲᓇᐃᔮᓄᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᓂᑦ
ᐃᖅᑲᓇᐃᔭᖅᑐᓂᑦ ᑲᓇᑕᒥᑦ; ᐊᒻᒪᓗ

iv. ᐊᑭᖓ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᑦ ᐱᓕᕆᐊᖑᔪᓐᓇᖅᐳᑦ ᑮᓇᐅᔭᑦ
ᐊᑐᖅᑐᒃᓴᓂᒃ.

18.ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖓ ᐊᑭᓕᐅᑎ ᐅᑯᓄᖓ ᒪᓕᒋᐊᖃᕐᓂᐊᖅᑐᖅ:
• ᐊᑭᑦᑐᕆᐊᑐᐃᓐᓇᕆᐊᖃᔾᔮᙱᑦᑐᑦ ᐊᓯᖏᑦᑎᒍᑦ ᑮᓇᐅᔾᔭᒃᓵᑎᒍᑦ;
• ᒪᓕᒐᖅᑎᒍᑦ ᐲᔭᖅᑕᐅᖃᑦᑕᕐᓂᐊᕐᑐᑦ;
• ᐃᓐᓇᖅᓯᐅᑎᑖᕆᔭᐅᔪᓐᓇᕐᓂᐊᖅᑐᑦ; ᐊᒻᒪᓗ
• ᐊᕐᕌᒍᓄᑦ ᑎᓴᒪᓄᑦ (4) ᐊᖏᖅᑕᐅᓚᐅᖅᑎᓪᓗᒍ, ᓄᑖᙳᕆᐊᖅᑕᐅᑐᐃᓐᓇᕆᐊᖃᓛᖅᖢᓂ.

19.ᐃᖅᑲᓇᐃᔭᖅᑐᓕᕆᔨᒃᑯᑦ ᑲᔪᓯᑎᑦᑎᓂᐊᖅᐳᑦ ᑎᑎᕋᖅᓯᒪᔪᓂᒃ ᑕᒪᐃᓐᓄᑦ ᐃᖅᑲᓇᐃᔭᕐᓂᕐᒧᑦ
ᐊᑭᓕᐅᑕᐅᕙᒃᑐᓂᒃ ᐊᖏᖅᑕᐅᔪᓂᒃ.

20.ᓇᓕᐊᑐᐃᓐᓇᖅ ᐊᖏᖅᑕᐅᓯᒪᔪᖅ ᐃᖅᑲᓇᐃᔭᖅᑏᑦ ᐱᔭᐅᔪᒪᕙᖕᓂᖏᓐᓄᑦ ᐃᓚᒋᐊᕈᑎᑦ
ᕿᒥᕐᕈᐊᖅᑕᐅᒃᑲᓐᓂᑐᐃᓐᓇᕆᐊᖃᖅᐳᑦ ᐃᓱᓕᕝᕕᒃᓴᖓᑕ ᐅᓪᓗᐊ ᑎᑭᓚᐅᙱᓐᓂᖓᓂ, ᑕᒪᓐᓇ
ᕿᒥᕐᕈᐊᒃᑲᓐᓂᕐᓂᕆᔭᐅᔪᖅ ᑕᑯᑎᑦᑎᒃᐸᑦ ᒫᓐᓇ ᖃᐅᔨᔾᔪᑕᐅᔪᓐᓇᖅᑐᓂᒃ ᓇᓗᓇᐃᖅᓯᙱᓐᓂᖓᓂᒃ
ᐃᓚᒋᐊᕈᑎᒥᒃ ᐊᑭᓕᖅᑕᐅᓂᕐᒧᑦ ᑲᔪᓯᓂᖓᓂᒃ.

21.ᑐᒃᓯᕋᖅᑐᖅ ᐱᓕᕆᕝᕕᒃ/ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᐱᒋᐊᖅᑎᑦᑎᔭᕆᐊᓕᒃ ᑐᒃᓯᕋᐅᑎᒥᒃ ᕿᒥᕐᕈᖁᔨᓂᕐᒥᒃ
ᐱᑕᖃᕇᖅᑐᒥᒃ ᐃᖅᑲᓇᐃᔮᖃᕈᓐᓇᖅᑐᓄᑦ ᐃᓚᒋᐊᕈᑎᓂᒃ ᑕᖅᑭᓄᑦ ᐊᕐᕕᓂᓕᖕᓄᑦ (6)
ᐃᓱᓕᓚᐅᖏᓐᓂᖓᓂ.

22.ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖏᑦ ᐊᑭᓕᖅᑕᐅᔪᓐᓇᖏᑦᑐᑦ ᐃᓱᓕᕝᕕᒃᓴᖓᑕ ᐅᖓᑖᓄᑦ.

23.ᐋᒃᑳᖅᑕᐅᓂᕐᒧᑦ ᐱᔪᓐᓇᐅᑎᑕᖃᙱᑦᑐᖅ ᐃᓄᖕᒧᑦ ᐅᕝᕙᓘᓐᓃᑦ ᐱᓕᕆᕝᕕᖕᒧᑦ/ᑭᒃᑯᑐᐃᓐᓇᓄᑦ
ᑎᒥᐅᔪᒧᑦ ᐃᓱᒪᓕᐅᕈᑕᐅᔪᒧᑦ ᐲᖅᑕᐅᓂᕐᒧᑦ ᒥᒃᖠᒋᐊᖅᑎᑦᑎᓂᕐᒧᓪᓘᓐᓃᑦ ᐃᖅᑲᓇᐃᔮᖃᕈᓐᓇᖅᑐᓄᑦ
ᐃᓚᒋᐊᕈᑎᓂᒃ.

24.ᖃᓄᐃᑦᑐᖃᖅᑎᓪᓗᒍ ᐃᖅᑲᓇᐃᔭᖅᑎᑦ ᐱᔭᐅᔪᒪᔪᑦ ᐊᓯᔾᔨᖅᓯᔾᔮᙱᑦᑐᑦ ᖃᐅᔨᓴᖅᑕᐅᔪᒥᒃ
ᐃᖅᑲᓇᐃᔮᒃᓴᒥᒃ ᐋᖅᑭᒃᑕᐅᔪᒥᒃ ᐃᖅᑲᓇᐃᔮᑦ ᖃᐅᔨᓴᖅᑕᐅᔾᔪᓯᖓᒍᑦ.

25.ᐃᖅᑲᓇᐃᔭᕐᓂᕐᒧᑦ ᐃᓚᒋᐊᕈᑎ ᐊᑭᓕᐅᑎ ᓈᒻᒪᒐᓱᒋᔭᐅᒃᐸᑦ, ᐊᑐᖅᑕᐅᔭᕆᐊᓕᒃ ᐊᔾᔨᑐᐃᓐᓇᖏᓐᓄᑦ
ᐃᖅᑲᓇᐃᔮᓄᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓪᓗ
ᐊᐅᓚᑦᑎᓂᐊᖅᐳᑦ ᓇᓗᓇᐃᖅᓯᓂᕐᒥᒃ ᐊᑐᖅᑕᐅᓂᕐᒥᒡᓗ ᐃᖅᑲᓇᐃᔭᕐᓂᕐᒧᑦ ᐃᓚᒋᐊᕈᑎᓂᒃ
ᐊᑭᓕᐅᑎᓂᒃ ᐊᔾᔨᖏᓐᓄᑦ ᐃᖅᑲᓇᐃᔮᒃᓴᓄᑦ.

ᐊᑐᖅᑕᐅᔾᔪᓯᖏᑦ 

26.ᐱᓕᕆᕝᕕᒋᔭᐅᔪᖅ/ᑭᒃᑯᑐᐃᓐᓇᓄᑦ ᑎᒥᐅᔪᖅ ᐱᔭᕇᖅᓯᔭᕆᐊᖃᖅᐳᖅ ᐱᓇᔪᒍᑎᒋᔭᐅᔪᒥᒃ
ᐃᖅᑲᓇᐃᔭᕐᓂᕐᒧᑦ ᐃᑲᔪᖅᑕᐅᒃᑲᓐᓂᕐᓂᕐᒧᑦ ᑐᓐᓂᖅᑯᑕᐅᔪᒥᒃ (ᐃᓚᓕᐅᔾᔭᐅᓯᒪᔪᖅ ᐱ−ᒥᒃ)
ᓇᓗᙱᑦᑎᐊᕈᒪᓂᕐᒥᓄᑦ ᐱᑎᑦᑎᓯᒪᒐᓗᐊᕐᒪᖔᑕ ᑕᒪᐃᓐᓂᑦᑎᐊᖅ ᐊᒃᑐᐊᓂᓕᖕᓂᒃ ᑎᑎᕋᖅᓯᒪᔪᓂᒃ
ᖃᐅᔨᔾᔪᑕᐅᔪᓐᓇᖅᑐᓂᒃ ᐃᓚᖃᕐᓗᓂ (ᑭᓯᐊᓂ ᑖᒃᑯᐊᑐᐊᖑᙱᖦᖢᑎᒃ ᐅᑯᓄᖓ):

• ᐊᒃᑐᐃᓂᖏᑦ ᐱᔨᑦᑎᕋᐅᑎᓄᑦ ᐃᓐᓄᒃᑕᐅᑎᙱᖦᖢᒍ ᐃᖅᑲᓇᐃᔮᖅ;
• ᖃᔅᓯᐅᓂᖏᑦ ᐊᒻᒪ ᐊᔾᔨᒌᙱᑦᑐᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᑦᑐᑦ (ᖃᔅᓯᓂᒃ

ᐃᖅᑲᓇᐃᔮᒃᓴᓂᒃ, ᓇᓃᑉᐸ, ᐊᓯᖏᓪᓗ);
• ᒫᓐᓇ ᐃᖅᑲᓇᐃᔮᒧᑦ ᖃᐅᔨᓴᕐᓃᑦ (ᑮᓇᐅᔾᔭᒃᓵᖏᑦ ᐊᒻᒪ ᐊᕐᕌᒍᑕᒫᑦ ᑮᓇᐅᔾᔭᒃᓵᖏᑦ) ᐊᒻᒪ

ᑐᒃᓯᕋᖅᑕᐅᔪᑦ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖏᑦ ᐳᓴᓐᑎᖓ (25% ᐅᖓᑖᓅᙱᑦᑐᖅ
ᑮᓇᐅᔭᓕᐊᖓᑕ);

• ᐃᖅᑲᓇᐃᔮᒧᑦ ᖃᐅᔨᓴᕐᓃᑦ (ᑮᓇᐅᔾᔭᒃᓵᖏᑦ ᐊᒻᒪ ᐊᕐᕌᒍᑕᒫᑦ ᑮᓇᐅᔾᔭᒃᓵᖏᑦ)
ᐃᖅᑲᓇᐃᔭᖅᑎᓕᒫᖏᓐᓄᑦ ᐊᒻᒪ ᑲᒪᔨᖏᑕ ᐃᓂᖏᓐᓄᑦ;

• ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐃᓐᓄᑎᑦᓯᓂᕐᒥᑦ ᐃᖅᑲᓇᐃᔮᒥᑦ (ᖃᑦᓯᐅᓂᖏᑦ ᐱᒐᓱᐊᖅᑐᑦ,
ᖃᓄᐃᑦᑑᓂᖏᑦ ᓴᖅᑭᔮᖅᑎᑕᐅᔪᑦ, ᐱᕙᓪᓕᐊᔪᓕᕆᔩᑦ ᐊᑐᖅᑕᐅᖃᑦᑕᖅᑐᑦ,
ᐊᑯᓚᐃᑦᑕᕐᓂᖏᑦ, ᖃᖓᒃᑰᓂᖓ ᐊᓯᖏᓪᓗ.);

• ᓴᖅᑭᑦᑐᑦ ᐆᒃᑐᖅᑕᐅᔪᓐᓇᖅᑐᓂᒃ (ᖃᔅᓯᐅᓂᖏᑦ ᐆᒃᑐᖅᑕᐅᔪᒃᓴᐃᑦ, ᖃᔅᓯᐅᓂᖏᑦ ᐆᒃᑐᖅᑐᑦ,
ᐊᓯᖏᓪᓗ);

• ᖃᐅᔨᓴᖅᓯᓂᖅ ᓈᒻᒪᖕᒪᖔᑦ ᒫᓐᓇ ᐃᓂᒥᒃ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᕙᒃᑐᑦ (ᑐᒃᓯᕌᖑᓯᒪᔪᑦ
ᖃᐅᔨᒪᓂᕆᔭᐅᔪᑦ, ᐊᔪᕈᓐᓃᖅᑕᐅᓯᒪᔪᑦ ᐊᔪᙱᓐᓂᕆᔭᐅᔪᓪᓗ ᐱᔭᐅᓯᒪᔭᕆᐊᓖᑦ,
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔭᕆᐊᖃᖅᐸᑦ ᐱᕚᓪᓕᕈᑕᐅᓯᒪᓂᖏᓐᓂᒃ);

• ᐱᓕᕆᐊᖑᖔᕈᓐᓇᖅᑐᑦ ᐋᖅᑭᒃᓱᑦᑎᐊᒃᑲᓐᓂᕐᓗᒋᑦ ᐅᕝᕙᓘᓐᓃᑦ ᐱᔨᑦᑎᕋᕈᑕᐅᖔᕈᓐᓇᖅᑐᑦ
ᐊᔾᔨᒋᙱᑕᖓᒍᑦ;

• ᑲᔪᓯᕙᓪᓕᐊᖏᓐᓇᕆᐊᖃᕐᓂᕐᒧᑦ ᐸᖕᓇᐃᓂᖅ, ᐊᑯᓂᐅᓂᖅᓴᒧᓪᓘᓐᓃᑦ ᐃᖅᑲᓇᐃᔭᖅᑎᓂᒃ
ᐱᕙᒌᔭᐃᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ, ᑕᑯᑎᑦᑎᓗᑎᒃ ᖃᓄᖅ
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ
ᐊᔪᕐᓇᖅᑐᖅᓯᐅᕈᑕᐅᕙᒃᑐᑦ ᑲᒪᒋᔭᐅᕙᓪᓕᐊᖕᒪᖔᑕ ᓲᕐᓗ ᐱᓕᒻᒪᒃᓴᖅᑐᓄᑦ ᐱᓕᕆᐊᒃᓴᑦ,
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ; ᐊᒻᒪᓗ

• ᒥᒃᓴᐅᑦᑎᓯᒪᔪᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᐊᑭᓕᐅᑎᑦ ᑎᑎᕋᖅᓯᒪᔪᑦ ᐊᓯᖏᓐᓂᒃ ᑲᓇᑕᒥ
ᑭᒡᒐᖅᑐᐃᕕᐅᔪᓂᒃ.

27.ᑐᓂᔭᐅᔪᖅ (ᐅᐃᒍᐊᕈᓯᖅ B) ᐊᖏᖅᑕᐅᔭᕆᐊᓕᒃ ᐊᑎᓕᐅᖅᑕᐅᓗᓂᓗ
ᐃᖅᑲᓇᐃᔭᕐᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᒧᑦ ᒥᓂᔅᑕᐅᑉ ᑐᒡᓕᐊᓄᑦ ᑐᓂᔭᐅᓗᓂᓗ ᒥᓂᔅᑕᐅᑉ
ᑐᒡᓕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.

28.ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓂᐊᖅᑐᑦ, ᖃᐅᔨᓴᕐᓗᑎᒃ, ᓇᓗᓇᐃᖅᓯᓗᑎᒡᓗ ᑐᑭᓯᒋᐊᒐᒃᓴᓂᒃ
ᑐᒃᓯᕋᐅᑎᒥᒃ ᑐᓂᓯᓚᐅᙱᓐᓂᖏᓐᓂᒃ ᑐᑦᑕᕐᕕᖕᒥ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᓐᓄᑦ
ᐊᑐᓕᖁᔨᓗᑎᒃ.

29. CAC−ᑯᑦ ᕿᒥᕐᕈᖃᑦᑕᕐᓂᐊᖅᐳᑦ ᐱᖁᔨᕗᖔᓕᐅᕐᓗᑎᒡᓗ ᑐᒃᓯᕋᖅᑐᒧᑦ 
ᐱᓕᕆᕝᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ. 

30.ᕿᒥᕐᕈᑎᓪᓗᒋᑦ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᖓᓄᑦ ᑐᒃᓯᕋᐅᑎ CAC−ᑯᓐᓄᑦ 
ᐃᓱᒪᒋᔭᖃᕐᓂᐊᖅᑐᑦ ᖃᔅᓯᑲᓪᓚᖕᓂᒃ ᐱᔾᔪᑕᐅᔪᓂᒃ, ᐅᑯᓂᖓᓗ: 

• ᑎᑎᕋᖅᓯᒪᔪᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᓄᓇᕗᑦ
ᒐᕙᒪᒃᑯᓐᓂ;

• ᐊᒃᑐᐊᓂᓖᑦ ᐃᖅᑲᓇᐃᔮᖃᕈᓐᓇᖅᑐᑦ ᑎᑎᕋᖅᓯᒪᔪᑦ;
• ᑲᑐᔾᔨᖃᑎᒌᖅ ᖃᓄᖅ ᐋᖅᑭᒃᓱᖅᓯᒪᖕᒪᖔᑕ;
• ᐃᓗᐊᓂ ᐊᒃᑐᐃᓂᖅ;
• ᐊᔾᔨᒌᙱᓐᓂᖏᑦ ᐊᑭᓕᐅᑕᐅᕙᒃᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐊᓯᖏᓐᓄᓪᓗ ᑭᒡᒐᖅᑐᐃᕕᐅᔪᓄᑦ;

ᐊᒻᒪᓗ
• ᒥᒃᓴᐅᑦᑎᓯᒪᔪᑦ ᑲᑎᖦᖢᒋᑦ ᐊᑭᓕᐅᑎᒃᓴᑦ ᑲᑎᖅᓱᖅᓯᒪᔪᑦ (ᑮᓇᐅᔭᓕᐊᑦ ᐊᒻᒪ ᐃᑲᔫᑎᑦ) ᓄᓇᕗᑦ

ᒐᕙᒪᒃᑯᓐᓂ ᐊᓯᖏᓐᓂᒡᓗ ᑭᒡᒐᖅᑐᐃᕕᐅᔪᓂᒃ.

31.ᕿᒥᕐᕈᔭᐅᓚᐅᖅᑎᓪᓗᒍ CAC−ᑯᓐᓄᑦ, ᑐᒃᓯᕋᖅᑐᖅ ᐱᓕᕆᕝᕕᒃ/ᑭᒃᑯᑐᐃᓐᓇᓄᑦ ᑎᒥᐅᔪᖅ
ᑐᓂᓯᔭᕆᐊᓕᒃ ᑐᒃᓯᕋᐅᑎᒥᒃ ᒐᕙᒪᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. ᑐᒃᓯᕋᐅᑦ ᐃᓚᖃᕆᐊᖃᖅᐳᖅ
ᓇᓗᓇᐃᒃᑯᑕᖏᓐᓂᒃ ᐊᑐᓕᖁᔭᐅᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪ CAC−ᑯᓐᓄᑦ.

32.ᐱᓕᕆᕝᕖᑦ/ᑭᒃᑯᑐᐃᓐᓇᓄᑦ ᑎᒥᐅᔪᑦ ᐅᖓᕙᕆᐊᖁᔨᔪᑦ ᐱᑕᖃᖅᐸᒌᖅᑐᒧᑦ ᐃᖅᑲᓇᐃᔮᖃᕈᓐᓇᖅᑐᓄᑦ
ᐃᓚᒋᐊᕈᑎᒥᒃ ᐱᒋᐊᖅᑎᑦᑎᔭᕆᐊᖃᖅᐳᑦ ᑕᖅᑭᓄᑦ 6−ᓄᑦ ᐃᓱᓕᕝᕕᒃᓴᖓᑕ ᐅᓪᓗᐊ
ᑎᑭᓚᐅᙱᑎᓪᓗᒍ.

33.ᐅᖓᕙᕆᐊᖁᔨᓂᖅ ᑐᓂᓯᔭᕆᐊᖃᖅᑐᖅ ᑐᑭᓯᐅᒪᔾᔪᑎᓂᒃ ᐱᔭᕆᐊᖃᖅᑐᓂᒃ ᐃᓚᖓ 24-ᒥᑦ ᑕᕝᕘᓇ
ᑐᑭᒧᐊᕈᒻᒥᑦ ᐊᒻᒪᓗ ᐊᒃᑐᖅᓯᓂᕆᔭᖓᑦ ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎᓂᒃ ᐅᓪᓗᒥᒧᑦ.

ᐱᔪᓐᓇᕐᓂᖏᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ 

34. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓ 

35. ᑭᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ

36.ᑐᑦᑕᕐᕕᐅᔪᑦ ᑕᑎᒋᔭᐅᔪᓐᓇᖅᑐᑦ ᑲᑎᒪᔨᕋᓛᖏᑦ

ᖃᐅᔨᒋᐊᕐᕕᒃᓴᑦ 

37.ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᒃᑲᓐᓂᕈᒪᒍᕕᓪᓘᓐᓃᑦ; ᐅᓇ ᖃᐅᔨᒋᐊᕐᕕᒋᓗᒍ:

ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ
ᐃᖅᑲᓇᐃᔭᖅᑐᓕᕆᔨᒃᑯᑦ
ᐃᖃᓗᐃᑦ, ᓄᓇᕗᑦ
867-975-6222

ᐅᕝᕙᓘᓐᓃᑦ 

ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ ᕿᒥᕐᕈᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖃᓗᐃᑦ, ᓄᓇᕗᑦ 
867-975-6211

ᐅᕝᕙᓘᓐᓃᑦ 

ᑐᑭᒧᐊᒃᑎᑦᑎᔨ, ᐊᑭᓕᖅᑕᐅᔾᔪᑎᓄᑦ ᐃᑲᔫᓯᐊᓄᓪᓗ 
ᑮᓇᐅᔭᓕᕆᔨᒃᑯᑦ 
ᐃᖃᓗᐃᑦ, ᓄᓇᕗᑦ 
867-975-6870

